
Машина жасау – заманауи өндірістің қозғаушы күші

Машина жасау саласы бойынша болашақ маман өз білімі мен іскерлігін кәсіби қызметте және ғылыми-техникалық прогресті одан әрі дамыту барысында қолдана алатын, еңбек нарығының қазіргі заманғы талаптары мен сұраныстарына сәйкес болуы тиіс.
Ш.Есенов атындағы Каспий технологиялар және инжиниринг университетінде (Yessenov University) 6В07109 – «Машина жасау» білім беру бағдарламасы білім алушылардың шығармашылық белсенділігін, жалпы мәдени өсуін және әлеуметтік ұтқырлығын дамытуға бағытталған. Сонымен қатар, студенттердің дербестігі, ұйымдастырушылық қабілеті, жауапкершілігі, еңбекқорлығы, мақсатқа ұмтылушылығы мен кәсіби этикасы қалыптасады.
Бағдарламаның негізгі мақсаты – заманауи өндіріс талаптарына сай білікті инженер-мамандар даярлау. Машина жасау саласындағы түлектер өндірістік процестерді ұйымдастыру, техникалық жүйелерді жобалау, құрылғылар мен механизмдерді пайдалану және жөндеу, сондай-ақ жаңа технологияларды енгізу бағытында кәсіби қызмет атқара алады.
Түлектердің кәсіби қызмет саласы – машина жасау өндірістерін жобалау, технологиялық процестерді жетілдіру, техникалық бақылау жүргізу, жабдықтардың сенімділігі мен сапасын арттыру, өндірістің экономикалық тиімділігін қамтамасыз ету. Сонымен қатар, олар заманауи автоматтандырылған жүйелерді, цифрлық технологияларды және инновациялық инженерлік шешімдерді қолдануды меңгереді.
Студенттердің ғылыми-зерттеу жұмыстарына белсенді қатысуы олардың олимпиадаларға, ғылыми конференцияларға, байқауларға қатысып, кәсіби тәжірибе жинақтауына мүмкіндік береді. Бұл болашақ инженерлердің ғылыми әлеуетін арттырып, шығармашылық ізденісін дамытады.
Yessenov University білім алушылары төрт жыл оқу барысында инженерлік графика, материалтану, машина бөлшектері, өндіріс технологиясы, автоматтандыру жүйелері және компьютерлік модельдеу салалары бойынша терең білім алады. Сонымен қатар, жаңа ақпараттық технологияларды меңгеріп, оларды өндірісте тиімді қолдану дағдыларын қалыптастырады.
Сондықтан, 6В07109 – «Машина жасау» білім беру бағдарламасы жас маманның кәсіби тұрғыдан толық жетілуіне, халықаралық және ұлттық деңгейде техникалық шешімдер қабылдауына, өндірістік міндеттерді тиімді шешуіне және инженерлік жобаларды жүзеге асыруына мүмкіндік береді.

